ԱՄՓՈՓԱԹԵՐԹ 
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	ՀՀ արտակարգ իրավիճակների նախարարություն

	06․06․2022

	
	01/01.1/3602-2022

	«Հայաստանի Հանրապետության վարչական իրավախախտումների վերաբերյալ օրենսգրքում փոփոխություն և լրացումներ կատարելու մասին» օրենքի նախագծի վերաբերյալ Արտակարգ իրավիճակների նախարարությունն առարկություններ և առաջարկություններ չունի:
	Ընդունվել է

	ՀՀ էկոնոմիկայի նախարարություն
	16․06․2022

	
	01/8994-2022

	Ի պատասխան Ձեր՝ ս.թ. մայիսի 30-ի N /48.63/16151-2022 գրության՝ «Հայաստանի Հանրապետության վարչական իրավախախտումների վերաբերյալ օրենսգրքում փոփոխություն և լրացումներ կատարելու մասին» օրենքի նախագծի (այսուհետ՝ Նախագիծ) մասին, հայտնում ենք հետևյալը.
1. Նախագծի 2-րդ հոդվածով լրացվող Վարչական իրավախախտումների վերաբերյալ օրենսգրքի 150․16-րդ հոդվածով նախատեսվող տուգանքի չափերը լրացուցիչ հիմնավորման կարիք ունեն, հաշվի առնելով արարքի ծանրությունն ու դրա հետևանքը, ինչպես նաև  նույն օրենսգրքի 105-րդ հոդվածի բովանդակությունը, որի համաձայն նույնաբովանդակ արարքի համար նախատեսված է տուգանքի բավական ցածր սահմանաչափ (նվազագույն աշխատավարձի հիսնապատիկի չափով):









1. «Նորմատիվ իրավական ակտերի մասին» օրենքի 23-րդ հոդվածի 2-րդ մասի տեսանկյունից քննարկման կարիք ունի նաև Նախագծի 4-րդ հոդվածով նախատեսված ուժի մեջ մտնելու դրույթը։ Մասնավորապես՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	



1․ Չի ընդունվել։
Նախագծի 1-ին հոդվածով սահմանված իրավախախտման համար նախատեսվում է սահմանել տուգանքի նշանակում՝ մինչև մեկ տոննա և ավել յուրաքանչյուր տոննայի համար` սահմանված նվազագույն աշխատավարձի երկուհարյուրապատիկի չափով։ 
Վերոգրյալից ելնելով՝ վերահսկողական գործառույթների իրականացմանը խոչընդոտելը կամ թույլ չտալը, տրված վարչական ակտերի (կարգադրագիր, ցուցում) պահանջները սահմանված ժամկետում չկատարելը կամ ոչ պատշաճ կատարելու համար տուգանքը պետք է համաչափ լինի իրավախախտման համար նախատեսված տուգանքի չափին։

2․ Ընդունվել է
Կատարվել է համապատասխան փոփոխություն։

	ՀՀ տարածքային կառավարման եվ ենթակառուցվածքների նախարարություն
	08.06.2022

	
	ԳՍ//14370-2022

	«Հայաստանի Հանրապետության վարչական իրավախախտումների վերաբերյալ օրենսգրքում փոփոխություն և լրացումներ կատարելու մասին» օրենքի նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություններ չունի:
	Ընդունվել է։

	ՀՀ ֆինանսների նախարարություն
	08.06.2022

	
	01/11-1/10387-2022

	ՀՀ ֆինանսների նախարարությունն ուսումնասիրել է «Հայաստանի Հանրապետության վարչական իրավախախտումների վերաբերյալ օրենսգրքում փոփոխություն և լրացումներ կատարելու մասին» օրենքի նախագիծը և հայտնում է, որ առաջարկություններ և դիտողություններ չունի:
	Ընդունվել է։

	ՀՀ կադաստրի կոմիտե

	01.06.2022

	
	ՍԹ/5611-2022

	Ի պատասխան Ձեր 2022 թվականի մայիսի 30-ի N /48.63/16151-2022 գրության՝ հայտնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ դիտողություններ և առաջարկություններ չունենք:
	Ընդունվել է։

	ՀՀ քաղաքաշինության կոմիտե
	09.06.2022

	
	01/14.1/5901-2022

	«Վարչական իրավախախտումների վերաբերյալ Հայաստանի Հանրապետության  օրենսգրքում փոփոխություն և լրացումներ կատարելու մասին» օրենքի նախագծի վերաբերյալ ՀՀ քաղաքաշինության կոմիտեն դիտողություն և առաջարկություն չունի:
	Ընդունվել է։

	ՀՀ արդարադատության նախարարություն
	18.07.2022

	
	01/27.4/30991-2022

	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» օրենքի նախագծի 1-ին հոդվածում նշված օրենսգրքի լրիվ անվանումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 5-րդ մասի պահանջներին, որի համաձայն՝ Սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Սահմանադրական օրենք չհանդիսացող օրենսգրքի կրճատ անվանումը հիշատակելիս նշվում է օրենսգրքի վերնագիրը և «օրենսգիրք» բառը, եթե վերնագիրը չի ներառում այն:
	Ընդունվել է։

